
                        ПОСТАНОВЛЕНИЕ                                                       КАРАР 
 
                               21.11 2023                                                              № 208 
 

Татарстан Республикасы Биектау муниципаль районы Башлыгының «Биектау 
муниципаль районы Советы аппаратының вазыйфаи затлары тарафыннан 
гражданнар мөрәҗәгатьләрен карау һәм шәхсән кабул итү тәртибен раслау 

турында» 2018 елның 12 февралендәге 20 номерлы карарына үзгәрешләр кертү 
хакында 

 
Норматив-хокукый актларны гамәлдәге законнарга туры китерү максатларында, 

«Татарстан Республикасы Конституциясенә үзгәрешләр кертү турында» 2023 елның 26 
гыйнварындагы 1-ТРЗ номерлы Татарстан Республикасы Законы, «Россия Федерациясе 
гражданнарының мөрәҗәгатьләрен карау тәртибе турында» 2006 елның 02 маендагы 59-
ФЗ номерлы Федераль закон, «Россия Федерациясендә җирле үзидарәне оештыруның 
гомуми принциплары турында» 2003 елның 6 октябрендәге 131-ФЗ номерлы Федераль 
закон нигезендә 
 

КАРАР БИРӘМ: 
1. Татарстан Республикасы Биектау муниципаль районы Башлыгының «Биектау 

муниципаль районы Советы аппаратының вазыйфаи затлары тарафыннан гражданнар 
мөрәҗәгатьләрен карау һәм шәхсән кабул итү тәртибен раслау турында» 2018 елның 12 
февралендәге 20 номерлы карарына (19.09.2018 N105, 10.02.2022 N11 карарлары 
редакциясендә) түбәндәге үзгәрешләрне кертергә: 

1.1. Биектау муниципаль районы Советы аппаратының вазыйфаи затлары 
тарафыннан гражданнарның мөрәҗәгатьләрен карау һәм шәхсән кабул итү тәртибенең 
6.9.1 пунктын түбәндәге редакциядә бәян итәргә:  

6.9.1 Миграция өлкәсендә Россия Федерациясе законнарын мөмкин булган бозу 
фактлары турында мәгълүматны үз эченә алган язма мөрәҗәгать теркәлгәннән соң биш 
көн эчендә эчке эшләр өлкәсендә федераль башкарма хакимият органының территориаль 
органына һәм Россия Федерациясе субъектының иң югары вазыйфаи затына (Россия 
Федерациясе субъекты дәүләт хакимиятенең иң югары башкарма органы җитәкчесенә), 
әлеге Нигезләмәнең 5 пунктының 5.8, 5.9 пунктчаларында күрсәтелгән очраклардан тыш, 
мөрәҗәгатьне юллаган гражданга аның мөрәҗәгатен яңадан адреслау турында хәбәр 
белән җибәрелә.» 

1.2. Биектау муниципаль районы Советы аппаратының вазыйфаи затлары 
тарафыннан гражданнар мөрәҗәгатьләрен карау һәм шәхси кабул итү тәртибенең 6.16, 
6.23 пунктларында «Президент Аппараты» сүзләрен «Дәүләт башлыгы администрациясе - 
Рәис» сүзләренә алмаштырырга. 

2. Әлеге карарны Интернет мәгълүмат-телекоммуникация челтәрендә Татарстан 
Республикасы Биектау муниципаль районының рәсми сайтында http://vysokaya-
gora.tatarstan.ru веб-адрес буенча һәм Интернет мәгълүмат-телекоммуникация челтәрендә 
Татарстан Республикасы хокукый мәгълүматының рәсми порталында 
http://pravo.tatarstan.ru веб-адрес буенча бастырып чыгарырга (халыкка җиткерергә). 

